SEGUNDO CASTELEIRO PEDRERA (1875-...)
Borrador de guion
1) O GUÍA CLAVE: A idea é que todo o programa teña como guieiro, que pode acompañar a Teté durante case todo o capítulo, a Ernesto López Naveiras, presidente da Agrupación Instructiva de Caamouco (parroquia do concello de Ares) e director da revista A Tenencia. El é un gran experto en todo o que fai referencia á emigración desde os concellos de Ares e Mugardos a Cuba, posúe máis documentación que ninguén, sabe do que fixeron os indianos da zona (escolas, obras benéficas, maxestuosas casas na comarca, etc.). Falei con el (é un bo amigo) e pode axudarnos canto tempo faga falta (quizais en dous días enteiros de gravación poderíamos completar o programa).

2) O PERSONAXE: O indiano é Segundo Casteleiro Pedrera, fillo de Antonio Casteleiro Rojo (natural de Redes, Ares) e de María del Carmen Pedrera Santos (natural da Coruña), que fixo unha enorme fortuna en Cuba, a partir dunha ferretería mítica (Casteleiro y Vizoso) e acabou por ser un dos homes máis ricos da illa (bancos, numerosas empresas...) Segundo Casteleiro ten ademais outra singularidade: foi o único indiano que escribiu unha autobiografía para os seus fillos. De todas maneiras, arredor desa figura o capítulo versa, sobre todo, sobre a rede dos emigrantes de Ares e Mugardos en Cuba (dous apelidos constantes: Casteleiro e Vizoso, todos emparentados), os pescadores de Ares-Mugardos en Cuba e no Golfo de México, as escolas que financiaron ols indianos na súa comarca de orixe, as mansións que levantaron...

3) OS ENTREVISTADOS: Os que indique Ernesto López Naveiras (expertos que el diga, descendentes de indianos que aínda viven...).

4) LOCALIZACIÓNS: Todas as filmacións desenvolveranse en Redes (Caamouco, Ares), Franza (Mugardos) e a península de Bezoucos en xeral: diante dalgunha vella escola, na Agrupación Instructiva de Caamouco, no porto de Redes... Quizais tamén no porto da Coruña. Por iso penso que en dous días pode quedar listo o programa. As imaxes de Redes poden ser unha preciosidade.

5) VOZ EN OFF: Creo que neste caso, ademais dos off de Teté, deberíamos ter unha voz masculina cando se trata de parágrafos textuais da biografía de Segundo Casteleiro. Así non habería confusión: o espectador sabería perfectamente cando estamos a contar nós a historia e cando o está facendo o seu progatonista. QUIZÁIS PÓDESE UTILIZAR O RECURSO DUNHA MAN (PODE SER A DE JOSÉ MARÍA) ESCRIBINDO AS MEMORIAS CUNHA PLUMA. PÓDESE RODAR EN LÚA. NON É QUE ME GUSTE PERO AO MELLOR QUEDAMOS XUSTOS DE ARQUIVO PARA CUBRIR TAMÉN ESTES OFFS MÁIS OS DE TETÉ.
6) FOTOS E OUTRA DOCUMENTACIÓN GRÁFICA: López Naveiras (incluso fotos e documentos de Cuba). Tamén falei con Guillermo Escrigas, CGAI: ten moitas cousas que poden valernos.

Se me aceptades este método de traballo, este borrador de guion é moi esquemático: será máis un guion de López Naveiras que meu. Despois, iso di, habería que introducir os offs, pero xa na premontaxe.
--Guía para todo el programa: ERNESTO LÓPEZ NAVEIRAS.

Teléfono: 676 72 52 01
BORRADOR DE GUION
PRESENTACIÓN

SEC 1. INTRODUCCIÓN

Rodar multitud de recursos del pueblo. Los soportes de las redes. Pescadores. O mar. Casas desde o mar. Moitas casas indianas.
OFF:
Redes, parroquia de Caamouco, concello de Ares. Engaiolante pobo de pescadores e de emigrantes. O mar, sempre omnipresente, como despensa e como válvula de escape. Algúns chamáronlle “a Venecia galega” a esta ringleira de casas que bañan os pés no Atlántico. Aquí prodúcese unha perfecta simbiose entre o esplendor da natureza, o sabor a salitre da tradicional vila mariñeira e o coloriodo da escenografía indiana. Centos de pescadores redeños, milleiros de moradores desta península de Bezoucos, marcharon durante décadas cara á perla das Antillas na procura de novos caladoiros. Moitos non volveron e os seus restos abonan o cimeterio Colón de La Habana, o maior camposanto de Galicia. A outros foilles ben, fixeron fortuna e trouxeron de Cuba as vivas cores das mansións que construíron e das escolas que financiaron. En poucos recantos de Galicia se percibe como aquí, con tanta nitidez, a pegada dos indianos. Unha pegada que, as máis das veces, leva como firma dous apelidos: Casteleiro e Vizoso.
CABECEIRA
SEGUNDO CASTELEIRO PEDRERA

AUTOBIOGRAFÍA DUN INDIANO
SEC. 2: PORTO DE REDES – DÍA: Teté fará a introdución desde o porto de Redes sinalando ao mar que ten ás súas espaldas. Ao final da introducción marcha.
TETÉ: (TEXTO A PREPARAR)
Redes, esta apacible e seductora vila mariñeira, padeceu con días de retraso a súa maior traxedia do século pasado. Viviuna a sete mil quilómetros de distancia e un océano por medio. Aconteceu o 20 de outubro de 1926, o día no que un espantoso ciclón sacudiu a illa de Cuba, arrasou o seu porto pesqueiro e deixou un arrepiante saldo de 600 mortos. Moitas víctimas procedían de Redes.
VÍDEO e OFF:
Cando o eco da catástrofe atravesou o Atlántico, o periódico La Voz de Galicia titulou en portada: «En Redes quedan nove familias na miseria». Era só un reconto de urxencia: as víctimas entre a colonia de pescadores galegos contaríanse por ducias. Un dos superviventes, Manuel Varela Casteleiro, aínda non cumprira daquela quince anos. O seu testemuño da traxedia, recollido polo escritor Xosé Neira Vilas, arrepía. Recén chegado de Galicia, vivía co seu pai e o seu irmán Francisco nun chafarís de Peixiño. Ó desencadearse a tormenta, correron os tres a refuxiarse na goleta-viveiro Josefa do Chao e desde o barco asistiron ó dantesco espectáculo que se desenvolvía na baía da Habana. “Aquelo foi unha tolada”, confesou. No medio do diluvio e abaneados por ventos de 230 quilómetros por hora, todas as embarcacións iniciaron o frenético baile de San Vito. O viveiro Coruña, da frota de Segundo Casteleiro, afundiuse de contado e afogaron once dos seus doce tripulantes, todos eles de Redes. O Cerdido correu a mesma sorte, ó igual que varios buques da Armada cubana e o iate presidencial. O Máximo Gómez, un vello buque utilizado como presidio e ateigado ese día de putas francesas, rompeu amarras e convertiuse en proxectil letal. Voaban caóticamente as arboraduras e multiplicábanse os cadáveres entre o amasillo de ferros e madeiras. Un mariñeiro de Caamouco, agarrado a unha táboa durante horas, logrou salvarse: Sacárono case morto e co peito esfolado. Os pescadores galegos baixaron aquel día ó inferno. “Quedounos un amarguexo no corazón para sempre”, confesaba Varela Casteleiro.
SEC. 3 : POR LOCALIZAR – DÍA – ENTREVISTA CON ROGELIO (HOMBRE CUBANO)
TETÉ e Rogelio falarán sobre as notas que fai Fernando máis abaixo. O barrio de Peixiño. O cemiterio de La Habana (o cemiterio galego máis grande). A vida dos galegos en Cuba. Lourido? A frota de barcos de Segundo Casteleiro e o tráxico accidente. Éxodo a Cuba
TETÉ:
A traxedia sucedeu en Cuba, pero esta historia está tecida en boa parte con xuncos galegos: víctimas de Ares e de Mugardos, a frota de Segundo Casteleiro, a epopeia da pesca no Golfo de México, a fisionomía del barrio mariñeiro de Casablanca, o asentamento habanero de Peixiño...  (NOS VEMOS CON ROGELIO NO CON ERNESTO, a introdución pasará a off) Ernesto López Naveiras, presidente da Agrupación Instructiva de Caamouco, é sen dúbida o mellor guieiro para coñecer os pormenores do éxodo das xentes desta comarca cara Cuba e a súa obra nas dúas beiras do Atlántico. Ola, Ernesto...
López Naveiras ou entrevistado 1 falan de:

--Mariñeiros de Ares en Cuba. Dedicábanse á pesca no Golfo de México, en goletas-viveiros que eran auténticas piscinas flotantes nas que se conservaba o peixe ata que era desembarcado. Xosé Neira Vilas, nun libro que é unha espléndida reportaxe, titulado Galegos no Golfo de México, recolle os testemuños dos últimos superviventes daquela epopeia. Moitos seguiron a falar galego toda a súa vida. Seica naqueles buques incluso os pescadores cubanos e canarios, contaxiados pola lingua da maioría, se expresaban en galego.

--O barrio mariñeiro da Habana levaba nome galego: Peixiño. Era un labiríntico grupo de barracas que ocupaba unha lingua de terreo entre o mar e a vía do tren que ía de Casablanca a Matanzas. A orixe desta barriada remóntase a comezos do século XIX. Dis que a primeira taberna de Peixiño foi aberta en 1802 por un ferrolán. Dis tamén que ó principio as chabolas eran propiedade dun lugués, un tal Lourido, que era quen cobraba casa por casa, libreta en man, os alugueres.

--O tal Lourido era máis ca unha lenda. Recordábao ben Leopoldo Blanco, apodado Caseiro porque era fillo do caseiro das Pezoas, aquí de Caamouco, quen pasou coarenta anos da súa vida en Peixiño. O Lourido, contoulle o Caseiro a Neira Vilas, era un home corpulento, escuro de pel, fumaba en pipa e dicíase del que convivía con dúas mulleres na Habana vella. Tamén se dicía que matara a un home para roubarlle moedas de ouro e que despois fixo fortuna co contrabando de gando.

SEC 4. MONTAXE DE ARQUIVO SOBRE O FURACÁN E SEGUNDO CASTELEIRO

TETÉ:
Segundo Casteleiro non viviu en persoa o furacán que botou a pique algúns dos deus buques e trouxo o loito a esta comarca. En 1926, cando se produciu a traxedia, atopábase de viaxe por Europa. A esas alturas era un dos potentados de Cuba. Propietario ou accionista dunha ducia de empresas, os seus investimentos abranguían diversas actividades: bancos, centrais azucreiras, eléctricas e papeleiras, manufacturas alimenticias ou negocios marítimos, entre os que destacaba a Compañía Jarcias de Matanzas... Dez anos antes do ciclón tamén fundara a Compañía de Pesca y Navegación, sociedade titular de 49 goletas-viveiros e do vapor Tritón, barcos que abastecían de pescado á cidade da Habana. A meirande parte dos tripulantes deses buques e dos empregados das súas empresas procedían desta zona, o berce do seu pai.
Coñecemos de primeira man cómo se xestou esa colosal fortuna, porque Segundo Casteleiro deixou escritas unhas memorias. Unha autobiografía dedicada ós seus fillos, subtitulada Síntesis de mi vida, nas que fala das súas vivencias. O fío dese relato permítenos reconstruír a ponte que os emigrantes de Redes, de Ares e de Mugardos, de toda a península de Bezoucos, tenderon coa illa de Cuba.
SEGUNDO CASTELEIRO:
“Nacín na cidade da Coruña, na rúa de San Andrés, o 14 de abril de 1875. O meu pai, Antonio Casteleiro Rojo, nacido en Redes, sorrinte pobiño de mar da espléndida ría de Ares, viñera a Cuba e permanecera na Habana algúns anos. A miña nai, María del Carmen Pedrera Santos, nacera na Coruña, era de singular belleza, recibira unha esmerada educación e ós vinteún anos contraeu matrimonio co meu pai, que xa estaba retirado en España. O lugar onde se nace e transcorren os primeiros anos da nosa existencia ten unha influencia non pequena na formación do carácter”.
SEC. 5 AGRUPACIÓN INSTRUCTIVA DE CAAMOUCO – DÍA – ENTREVISTA CON ERNESTO LÓPEZ NAVEIRAS

López Naveiras ou entrevistado 2 falan de:

--O pai (Antonio Casteleiro Rojo) xa estivera casado e tiña fillos coa primeira muller. Un deses medios irmáns de Segundo Casteleiro recibirano e acollerano no seu fogar cando emigre o noso protagonista.

--Cando morreu o pai, que non debeu facer unha gran fortuna en Cuba, deixou en herdanza unha modesta casa, con extensa horta, en Redes; e algunhas terras de cultivo e rentas forais na parroquia de Caamouco.

--A nai (Mª del Carmen Pedrera) casou de novo. Segundo non garda un bo recordo do padrastro. “Muchas veces me castigó injustamente, con esas menudas pero amargas injusticias que tienen profunda trascendencia para el sensible corazón del niño”. Segundo idolatraba á súa nai.

--A nai tivo tamén tres fillos deste seu segundo matrimonio. “Nunca los consideré hermanastros, sino hermanos, y les tuve entrañable cariño”.

SEGUNDO CASTELEIRO:
“Os mestres son os veículos humanos do supremo desinterés, xa que da súa paciente sementeira de coñecementos e de principios morais nin sequera coñeceran, moitas veces, a lozanía da colleita que eles prepararon. No outono da miña vida, eu evoco aqueles mestres que, coa miña nai, botaron os firmes cementos da miña conciencia do dober”.

CONTINUAMOS COA ENTREVISTA CON ERNESTO LOPEZ NAVEIRAS NA AGRUPACION INSTRUCTIVA DE CAAMOUCO
López Naveiras ou entrevistado 3 falan de:

--A formación educativa de Segundo Casteleiro

--Cursou o primeiro ensino en dous dos mellores colexios da Coruña, dos que eran directores Anselmo Rodríguez e Alejandro Ramírez.

--En 1887 (tiña doce anos) ingresou no Instituto General y Técnico de A Coruña, encravado na Cidade Vella. Alí estudou tres anos de bacharelato.

--Pretendía o mozo seguir despois a carreira das armas, “pero, por suerte mía, conocí a tiempo algo que me desanimó, haciéndome desistir”. Desanimouno un tío político seu, segundo tenente, quen lle dixo que a paga dun oficial da súa categoría era de 30 duros ó mes. A paga pareceulle moi cativa ó rapaz. “Mi realmente precoz sentido práctico, al enfrentarse con los precarios medios de vida que se escondían bajo el uniforme militar....”

--Descartada a carreira militar, decide prepararse para marchar cara América. Con vistas a ese obxectivo, emprende estudos de Aritmética Mercantil e Teneduría de Libros. Comeza as clases co profesor José Rogina (hai fotos dos manuais escritos por Rogina).

--Comeza a estudar inglés e francés.

--Fai prácticas como becario (“meritorio”) na casa de banca de Enrique Veiga.

--Despois, fai prácticas na casa de E. y J. Carricarte, consignatarios dos vapores da compañía Nordheuscher Lloyd Aleman. Nesa consignataria permanece ata 1891 e alí adquire coñecementos prácticos relacionados cos negocios marítimos.

--Tiña 16 anos e xa se considera preparado para embarcar.

Ernesto, atopámonos na Agrupación Instructiva de Caamouco, entidade que presides. Pero qué foi isto na súa orixe?
TRAS A resposta de Ernesto que fará unha breve introdución sobre que anteriormente era unha escola e foi impulsada por Segundo, pasaremos a unha montaxe con material de arquivo sobre a voz de Teté co seguinte texto
SEC. 6 MONTAXE DE ARQUIVO RELACIONADO CO OFF QUE VEN A CONTINUACIÓN

PODEMOS REMATAR A MONTAXE CUNHA CAMINATA DE TETÉ POLOS RESQUICIOS DESAS ESCOLAS (A VER COMO ESTAMOS DE TEMPO METEOROLÓXICO E DO OUTRO)
TETÉ: PASA A OFF
Segundo Casteleiro non é o prototipo de emigrante que, lixeiro de equipaxe e con escasa formación ou incluso analfabetos, se embarca cara ó descoñecido. El, baixo a batuta da nai, estudou en bos colexios e preparouse arreo antes de coller o barco. Pero hai algo que une ós emigrantes galegos de tódalas orixes en canto poñen os pés en América: todos se afanan en proporcionarlle á súa terra escolas e centros educativos para levantarlle a paletilla a Galicia. Uns, como é o caso de Casteleiro, porque saben da importancia da educación para labrarse un porvir. Outros, porque non queren que os seus fillos e netos pasen as penurias que eles pasaron por falta de formación. E así se xesta unha das aportacións máis fermosas dos nosos emigrantes: as escolas dos indianos.
(Guillermo Escrigas, CGAI, ten películas de nenos nalgunha escola galega financiada por emigrantes)

SEC. 7 : CONCELLO DE ARES (OU LOCALIZAR) – ENTREVISTA CON JULIO IGLESIAS
López Naveiras e/ou entrevistado 4 falan de:

FALAR TAMÉN DAS REDES DE EMIGRANTES E DA MASIVA EMIGRACIÓN NA ZONA DE ARES, MUGARDOS, ETC.
--A escola de Caamouco financiada pola emigración e a súa importancia a principios do século XX.

--As sociedades de emigrantes da península de Bezouzos (Ares, Mugardos...)

--As escolas da zona: que non falte a escola nacional de Seselle (agora en ruinas, quizais deben visitala Teté e López Naveiras), financiada por Gaspar Vizoso Cartelle, de quen falaremos máis adiante: curmán, socio, concuñado e coma un irmán de Segundo Casteleiro.

(Despois desta reportaxe sobre as escolas, volvemos á vida de Segundo Casteleiro)

SEC. 8: MONTAXE CON MATERIAL DE ARQUIVO PARA CUBRIR OS OFFS QUE VEÑEN A CONTINUACIÓN.
SEGUNDO CASTELEIRO:
“Embarquei na Coruña o 21 de setembro de 1891, no vapor Reina María Cristina, un dos mellores e máis modernos barcos da Compañía Trasatlántica Española. Viñen, non en terceira, senón en cámara de segunda clase. A miña nai preparoume a equipaxe con tal largueza que durante algúns anos non tiven necesidade de facer gasto algún en traxes nin en roupa interior. Entregoume ademais uns vinte pesos para os meus gastos, reducido caudal, si, pero que administrei tan ben que non tiven que pedir nada a ninguén”.
TETÉ:
Segundo Casteleiro en ningún momento se atopou só na Habana. No peirao agardábao Antonio Casteleiro Leyte, medio irmán seu, que o recibiu con agarimo, brindoulle a hospitalidade do seu fogar e buscoulle o primeiro traballo nun comercio de xoiería e porcelanas.
Pouco despois acudiu a velo Manuel Suárez Casteleiro, curmán do seu pai, quen lle ofreceu colocación como auxiliar de contabilidade nun almacén de ferraxería. Este establecemento, chamado daquela Cagigal y Compañía, ía ser o cofre da colosal fortuna amasada polo xove emigrante.
Foi tamén alí onde Segundo Casteleiro se atopa con dous personaxes que marcarían o rumbo da súa vida: un aragonés e un emigrante de Caamouco. Leonardo Buñuel, fundador e propietario da ferraxería, e Gaspar Vizoso Cartelle, empregado no almacén. Permítanme que llos presente con palabras de Casteleiro.
SEC. 9 MONTAXE SOBRE BUÑUEL E O SEU PAI
SEGUNDO CASTELEIRO:
“Don Leonardo Buñuel era un home sobrio, de certa cultura e moi serio”
OFF:
Ese home serio e de certa cultura, o patrón de Segundo Casteleiro e de Gaspar Vizoso, vai ser, uns anos despois, o pai do cineasta español máis universal: Luis Buñuel. Pero a estas alturas, en vésperas da independencia cubana, o cinematógrafo está en mantillas e os irmáns Lumiére acaban de rodar as primeiras imaxes da nova arte. Solteiro e xa con más de coarenta anos de idade, Leonardo Buñuel só é nese intre un próspero comerciante e home de negocios que anda a matinar sobre o seu retorno a España. 
Aragonés de Calanda, chegara a Cuba con catorce anos e alistárase como corneta no exército colonial. Logo de licenciarse, abrira unha ferraxería e armería preto do porto habanero. Chamoulle Cagigal y Marina ó seu establecemento, despois Cagigal y Compañía e posteriormente Cagigal y Buñuel, antes de adoptar como razón social o seu propio nome: Leonardo Buñuel. Embarcou cara España en abril de 1898, meses despois de que presenciara desde o seu balcón na Habana a voladura do cruceiro Maine que desatou a guerra hispano-estadounidense. Pero antes de partir, deixou a ferraxería nas mans de dous dos seus empregados. A Segundo Casteleiro outorgoulle poderes para administrar e rexentar o negocio. Gaspar Vizoso quedou como xefe de almacén.
TETÉ:
Leonardo Buñuel volveu á súa Calanda natal e casou axiña con María Portolés Cerezuela. El tiña 44 anos e ela, unha fermosa moza da que alguén dixo que era “a muller máis guapa de Europa”, só dezasete. Nove meses despois da voda nacía Luis Buñuel, un dos grandes creadores do século XX, o aragonés máis universal despois de Goya.
SEC. 10 BAIXO A CASA ONDE SE RODOU JULIETA DE ALMODÓVAR – ENTREVISTA DE NOVO CON LÓPEZ NAVEIRAS

Tras a presentación de Buñuel convén profundizar algo máis neste asunto. Habería que introducir o lugar (estamos nesta casa onde Almodóvar rodou a película Julieta e é que o cine que todavía estaba a aterrizar no universo ten moito que ver na vida de Segundo Casteleiro). Toda a parte que ven a continuación, a figura de Vizoso, a relación entre os dous e a relación co pai de Buñuel deberase afrontar na entrevista.
PASA A ENTREVISTAPero retomemos o fío e deixemos que Segundo Casteleiro nos presente o segundo personaxe co que se atopou na ferraxería de Buñuel.
PASA A ENTREVISTASEGUNDO CASTELEIRO: TETÉ: Segundo Casteleiro cita na súa biografía que:
“Gaspar Vizoso e máis eu estabamos non só identificados polo común interese do noso negocio, senón tamén por unha fraternal intimidade que o seu enlace coa miña irmá política aínda apretou máis, ó xuntar baixo o mesmo teito os dous fogares”.
OFF: PASA A ENTREVISTA
Segundo Casteleiro naceu na Coruña, pero o seu pai era de Redes, parroquia de Caamouco. Gaspar Vizoso Cartelle naceu un ano antes, en Seselle, tamén na parroquia de Caamouco. Casteleiro emigrou ós dezaseis anos, Vizoso cando aínda non cumprira quince. Probablemente se coñeceron antes de embarcaren, pero a súa fraternal relación comezou na ferraxería de Leonardo Buñuel. Foron compañeiros de traballo. Socios no emblemático negocio que, logo de mercarlle a súa parte a Leonardo Buñuel, pasou a denominarse Casteleiro e Vizoso. Casaron con dúas irmás, fillas de emigrantes astuarianos de Cudillero, Dolores e Isolina Colmenares. E permaneceron unidos ata que, xa en 1920, Gaspar Vizoso retornou a España e fixou a súa residencia familiar en Madrid.
Entrevista López Naveiras ou entrevistado 5, sobre a figura de Gaspar Vizoso.

CONTINUAMOS COA ENTREVISTA
TETÉ:
Gaspar Vizoso acabou os seus días na capital de España, pero nunca esqueceu a parroquia de Caamouco na que abriu os ollos. Del quedan tamén algunhas pegadas....
--Escola nacional de Seselle, construída en 1931. Foi escola pública ata abril de 1973, cando se abriron as escolas de Ares. Hoxe está en ruínas.

--Lavadoiro público construído ás súas expensas, no camiño de Seselle a Rodelas. Ano 1928.

--Proxectou construír unha rede de traída de augas a todas as casas de Seselle, pero non foi posible pola oposición dalgúns veciños propietarios dos mananciais.

SEC 11 CAMINATA DE TETÉ CARA A ALIANZA ARESANA – ENTREVISTA CON JAVIER VILA SÁNCHEZ

TETÉ: IRÁ EN OFF SOBRE CAMINATA
Liquidada a participación de Leonardo Buñuel, o negocio de ferraxería de Casteleiro e Vizoso medra como a escuma. Axudoulles tamén a febre de reconstrución e fomento que se apodeu de Cuba despois da súa liberación. O país debecía por saír axiña do estado de postración económica e ruina ocasionada pola guerra de independencia.
SEGUNDO CASTELEIRO:
“Era excepcional a demanda de implementos agrícolas, ferramentas, aramios para cercas, ferraxería en xeral, efectos navais e, en suma, de todo o que vendíamos nos nosos almacéns”.
POR ÚLTIMO FALARASE DOS DIFERENTES XERENTES DA FERRAXERÍA E O RESTO DOS INDIANOS (CASE TODOS VIZOSO OU CASTELEIRO) QUE FIXERON OBRAS DE NOVO EN REDES.
López Naveiras ou entrevistado 6:

--A ferraxería: novo edificio

--Importación e venda de maquinaria

--Aumenta a plantilla con empregados de Ares e de Mugardos. A maioría levan os apelidos Casteleiro e Vizoso: son parentes que se van incorporando ó negocio (e ás outras empresas que funda Casteleiro, como va vimos no caso da Compañía de Pesca e Navegación)

--Os sucesivos xerentes da empresa de ferraxería:

--Francisco Vizoso Cancela, Pancho Vizoso, parente de Gaspar. Obras deste indiano: reconstrución da súa casa paterna, na Chousa / Escola Nacional de Frranza (Mugardos), inaugurada en 1929, sobre terreos doados por Pancho Vizoso / Sociedad de Instrución “Franza y Seijo Institución Escolar”, na que colaboraban Pancho Vizoso e outros empregados de Franza na Ferretería Casteleiro e Vizoso.

--Benito Bello Vizoso.Nacido en Redes (Caamouco), parente tanto de Casteleiro como de Gaspar Vizoso. Casteleiro mandouno a Estados Unidos a estudar inglés e contabilidade, e despois integrouno na xerencia da empresa. Partícipe tamén nas sociedades de instrucción. Coa Revolución de Fidel Castro confiscáronlle as súas empresas e propiedades.

--Gaspar Calvo Vizoso. Nacido en Franza (Mugardos), primo irmán dun dos dous fundadores da ferraxería.

OLLO PARA PECHE – DEBEMOS RODAR MOITOS PLANOS RECURSOS DE REDES

Tanto para o comezo como para o final. Casas indianas e Redes e parroquias.
 OFF:
Así funcionaban as redes do éxodo. O emigrado con éxito reclamaba a parentes e veciños da súa aldea. E estes tiraban do seguinte eslabón da cadea. Así se entende que a meirande parte dos xardiñeiros do cimeterio Colón da Habana, o maior camposanto de Galicia, fosen da comarca da Estrada. Ou que os cultivadores e vendedores de frores fosen xeralmente de Carnota, que seguiron o ronsel trazado por Saturnino Pestonit, o rei da floricultura e da froiticultura cubanas na primeira metade do século pasado. Ou que as empresas fundadas por Segundo Casteleiro e Gaspar Vizoso se convertiran no nicho laboral dos veciños de Ares e de Mugardos, especialmente das parroquias de Caamouco e de Franza.
SEC 12 CASA GRANDE DE REDES

Teté visita a casa grande de Redes e di o texto que ven abaixo

TETÉ:
Fixeron escolas para instruír ás xeracións que viñeron despois deles. E levantaron grandes mansións que mudaron a feitura dos eidos natais. A marca dos indianos é ben perceptible aquí. Atópome a carón da denominada, durante moito tempo, a Casa Grande de Redes. Ergueuna en 1919 Luciano Rojo, almacenista de carbón na Habana ata que, colmada a súa carteira, retornou ó lar materno. Di a lenda que a súa muller, Josefina del Río, alcumada A Cubana, quixo pavimentar o salón desta casa con pesos de ouro e que as autoridades llo impediron porque ninguén debía pisoetar a efixie do prócer gravada nas moedas. Despois, torceuse a fortuna do matrimonio e a ruína chamou á súa porta. Pero quedou en pé, xa en mans alleas, esta espléndida mansión.
OFF: É só un exemplo da extraordinaria fermosura de Redes, tradicional vila mariñeira na que os indianos sobreimprimiron a súa pegada, ata convertila en codiciado plató para os creadores da imaxe. E abofé que hai motivos para afirmar que esta é unha vila de cine. Este foi o escenario escollido por Almodóvar para rodar a súa “Julieta”. Aquí transcorren tamén os episodios de Padre Casares, serie producida para a Televisión de Galicia. Mesmo hai quen asegura que se Luís Buñuel non quixo filmar en Galicia a súa “Vía Láctea” débese a que estaba enfadado con dous veciños de aquí, Segundo e Gaspar, que non quixeran manter ó seu pai como socio capitalista de Casteleiro y Vizoso. Non sei, pero algo debeu haber polo que conta o cineasta cando o seu pai viaxou a Cuba por última vez: “Olía que algo iba a pasar en Europa, seguramente la guerra, y quería dejar su dinero fuera. Pero volvió a los tres meses, desencantado y furioso porque sus antiguos empleados no quisieron admitirle. Nunca lo vi más desengañado». Os dous galegos, xa daquela á fronte dun vasto imperio, preferían voar sós.
